
				இப்பக்கம் மெய்ப்பு பார்க்கப்பட்டுள்ளது
“சாப்பாடு முடிஞ்சதும்...?

“சாப்பாடு முடிஞ்சதும்.......”

“ஊம்!”

"வேணாம்னா, ஏதாகிலும் ஃபிலிம் போகலாம்!” 

"ஃபிலிமுக்குப் போ காட்டி?"

"போகாட்டி, ஹாயாக எல்லாரும் தூக்கம் போட வேண்டியதுதானுங்க, அத்தான்!”

"நடுவிலே ஒரு ஐய்ட்டம் விட்டுப் போச்சுதே, ரஞ்?"

"அத்தான், நீங்க வாயைத் திறந்தாலே, எனக்குத் திகீர்னு ஆயிடுது: நீங்க விடுகதை போடுறதைப்பத்தி எனக்கு யாதொரு ஆட்சேபணை.யும் கிடையாது; ஆன, போடுற புதிருக்கு உண்டான விடையையும் சொல்லிடுங்க; உங்களுக்கு ரொம்பப் புண்ணியம் கிடைச்சிடும்; ஏன், தெரியுங்களா? அற்பமான, சின்னச் சின்ன விஷயத்துக்கெல்லாம்கூட மூளையைப் போட்டுக் குழப்பிக்கிடுற மன நிலையிலே நான் இப்போது இல்லீங்க, அத்தான்!”

“ அப்படி என்ன இப்போ வந்துடுச்சு உனக்கு?" 

“ எனக்கு ஒண்ணும் வந்திடல்லேங்க!” 

“பின்னே? உடம்புக்கு ஏதாச்சும் வந்திடுச்சுதா?” 

"உடம்புக்கு எதுவும் வந்திடல்லே!"

"பின்னே?”

"பின்னே, என் மனசுக்குத்தான்..." 

"உன் மனசுக்கு என்ன ஆச்சாம்?”


"மனது கெட்டுப் போச்சுங்க!”

